
Tilgangur: Við fræðumst um að við hreinsum okkur af syndunum eins fljótt og

við getum til þess að komast til Guðs strax eftir dauðann.

Við biðjum oft um það að mega komast til himna. Við biðjum líka oft fyrir því að
syndarar iðrist.
Hugmynd af kennslustund: Við lesum í bréfi Páls postula til Rómverja, 8.
kafla, vers 18 til 25.
https://biblian.is/biblian/romverjabrefid-8-kafli/

Við lesum í Lúkasarguðspjalli, 16. kafla, vers 19 til 31. Við getum líka lesið í
Matteusarguðspjalli, 25. kafla, vers 31 til 46.
https://biblian.is/biblian/lukasargudspjall-16-kafli/

https://biblian.is/biblian/romverjabrefid-8-kafli/
https://biblian.is/biblian/lukasargudspjall-16-kafli/


Hreinsunareldurinn

Hugsum okkur að þér sé boðið í veislu. Þú ferð í bestu fötin þín. Í anddyri hússins
sérðu að blettur er kominn í peysuna þína. Þess vegna viltu ekki fara inn því
bletturinn er ljótur og allir aðrir eru vel til fara. Þú spyrð því gestgjafann hvort þú
megir ekki nota baðherbergið eða eldhúsið í stutta stund til þess að hreinsa burt
blettinn. Þetta gerir þú vegna þess að þú hefur séð að þetta er fínt boð. Þú vilt
engan tíma missa. Sem betur fer kemur einhver og hjálpar þér. Þú getur strax
gengið inn og fagnað með hinum.
Af þessu dæmi getum við skilið hreinsunareldinn ofurlítið betur. Okkur er boðið til
stórrar veislu hjá Guði. Það er mikil hátíð. Guð hefur gefið okkur hátíðarklæði. Það
er skírnarkjóllinn okkar. Með góðu líferni höfum við reynt að halda þessum
klæðum hreinum eða við höfum hreinsað þau með skriftum. Eftir að lífi okkar hér
á jörðinni lýkur höldum við heim í fögnuð Guðs. En skömmu áður en við göngum
inn sjáum við bletti á hátíðarklæðunum eða kannski rifu eða hrukku. Allir
hátíðargestirnir líta vel og snyrtilega út. Þess vegna getum við ekki gengið
fyrirvaralaust í salinn. En við viljum það samt vegna þess að þetta er alveg sérstök
hátíð. En við treystum okkur ekki til að bætast í hóp svo vel klædds fólks.
Þess vegna verðum við fyrst að koma lagi á hátíðarklæði okkar. Við verðum að
fjarlægja bletti og hrukkur syndarinnar. Það köllum við hreinsunareldinn.
Hreinsunareldurinn er staður þar sem menn afplána þær syndir sem þeim voru
ekki fyrirgefnar í jarðlífinu.
Okkur tekur sárt að mega ekki ganga inn í fögnuð Guðs vegna þess að við höfum
séð hve þar er gott að vera. Fólkið í hreinsunareldinum brennur af þrá til Guðs.
Fólkið í hreinsunareldinum þjáist vegna þess að það kemst ekki strax til Guðs.
En á sama tíma gleðst það vegna þess að það veit að sá tími kemur að því verði
hleypt inn. Það þarf ekki að vera fjarri fögnuðinum að eilífu.
Fólkið í hreinsunareldinum er hamingjusamt af því að það veit að það mun
einhvern tíma komast til himna.
Við getum hjálpað þessu fólki með því að biðja fyrir því.

Hvað er hreinsunareldurinn?
Hreinsunareldurinn er staður þar sem menn afplána þær syndir sem þeim voru
ekki fyrirgefnar í jarðlífinu.
Hvers vegna þjáist fólkið í hreinsunareldinum?



Fólkið í hreinsunareldinum þjáist vegna þess að það kemst ekki strax til Guðs.
Hvers vegna er fólk í hreinsunareldinum hamingjusamt?
Fólkið í hreinsunareldinum er hamingjusamt af því að það veit að það mun
einhvern tíma komast til himna.

Helvíti

Nú verðum við að hugsa um mjög slæmt mál. Stundum getur farið ákaflega illa
fyrir fólki. Við eigum ekki við hér á jörðinni. Nei, málið er miklu alvarlegra.
Stundum getur farið ákaflega illa fyrir fólki hér á jörðinni. Menn geta lifað slæmu
lífi og drýgt miklar syndir. Það er auðvitað slæmt. En menn geta gert hreint fyrir
sínum dyrum hjá Guði. Þeir geta skriftað. Eða þeir biðja Guð fyrirgefningar á annan
hátt ef þeir geta ekki skriftað. Þá verður allt gott aftur. En málið verður fyrst mjög
alvarlegt ef fólk veit að það lifir slæmu lífi en iðrast samt ekki.
Allir verða eitt sinn að deyja. Þá fer sál þeirra til Guðs. En sá sem hefur lifað slæmu
lífu vill ekki fara til Guðs. Hann flýr svo langt í burtu að hann missir sjónar á Guði.
En samtímis þráir hann Guð. Því hann hefur séð hversu lífið hjá Guði er fagurt. En
samt kemst hann ekki til Guðs. Þessi maður þjáist og það er hræðilegt. En verst er
þó að þessar þjáningar taka aldrei enda. Það köllum við helvíti.
Helvíti er að týna Guði að eilífu.
Enginn getur gert neitt fyrir þetta fólk. Okkur finnst ekki þægilegt að hugsa um
þessi mál. En samt verðum við stundum að hugsa um helvíti. Vegna þess að ef við
gerum það ekki getum við ekki varast það. Sá sem hefur verið varaður við getur
gætt að sér. En við getum gert fleira. Við getum beðið oft fyrir fólkinu sem veit að
það lifir slæmu lífi. Við getum beðið þess að það iðrist og skipti um líferni.
Við biðjum Guð að syndararnir snúi frá villu sinni.
Það sagði María okkur líka. Hún sagði það í Fatíma og Lourdes og víða annars
staðar í heiminum. María biðst fyrir með okkur.
Verðum við að lifa í ótta vegna þessa hræðilega möguleika því við syndgum
stundum?
Nei, við þurfum ekki að óttast helvíti. Því ef við höfum sýnt breyskleika getum við
alltaf beðið Guð að fyrirgefa okkur. Og eftir það þurfum við ekkert að óttast.
Við þurfum ekki að óttast helvíti ef við biðjum Guð að fyrirgefa syndir okkar.



Hvað er helvíti?
Helvíti er að týna Guði að eilífu.
Hvað getum við gert fyrir syndarana?
Við biðjum Guð að syndararnir snúi frá villu sinni.
Hvers vegna þurfum við ekki að óttast helvíti?
Við þurfum ekki að óttast helvíti ef við biðjum Guð að fyrirgefa syndir okkar.


